
MAI LE FAATONU O LE
PULETINI

Mo le silafia a le mamalu o le
aufaitau a le OLA, toe tasi la tatou
lomiga o lenei tausaga, o lenai le
vaiaso fou, talosia e avatu i ai le
soifua ma so tatou malosi.

O le a faamae’a atu ai le tala a
tamaiti ia Laki le maile e laki, o se
tala o le Kerisimasi. Avatu foi sina
iloiloga ma nisi faamatalaga e uiga
i le tusi fou, Ua Sina Le Galu.

E vala’au atu foi ma le faaaloalo

a o iai ni tala i faau’uga e fia faailoa,
e fiafia lava e talia ma faailoa atu.
E faamanatu atu foi le laugatogi a
Pole ma Papa o tautua i le gagana
Samoa ua sili i sa laua tilotilo i lenei

SE TUSI FAAOPOOPO E TATAU ONA IAI | LAU FATATUSI: Le tusi Ua Sina Le Galu Ave Lo’u
Ola la Aoga, ua ofi nei i le maketi faatau mo le faitauina e le mamalu lautele. O le galuega e ta’u
ai le mafutaga a faletua malolo Ua Sina Le Galu. O se tusi muamua i le molimau a tina tala’i.

tausaga. Tatou feiloa’i ai i se taimi
o i luma. Ma le faaaloalo.

Mae’a le galuega a le Ua Sina Le Galu i lana tusi o tala o le galuega tala’i

O le miti sa faausu, faalele, talosia
pe tau lona gafa. A lea ua togi pa tau
i le ave e pei o le upu.

O se tasi 0 galuega fou i le gagana
Samoa ua avanoa nei mo le faitauina
e le mamalu lautele.

O lona igoa, Ua Sina le Galu. Ave
lo’'u Ola ia Aoga.

O le galuega a ni tusitala tina se
sefulutasi (11), o tala i o latou soifua
o ni faletua i le galuega tala’i.

| se taimi i le 2011 na amata ai ona
faamaite, e le tina ia lolesina
Tagoilelagi (fai i lagi le folauga), o se
tala i le galuega faafaletua ma le
nafa pa’ia i le lagolagoina o le faifeau.

Ae le na o tala i le galuega, o se tala
foi i le malaga a le tina lava ia e aofia
lona si’'osi’'omaga i le aiga, a’oga, le
lotu, ma tulaga uma na.

Alu a’i ua avea ma se feau a le Ua
Sina Le Galu ina ua tofia lole ma ana
ta’ita’ifono.

E maliu lole a o loo galue pea i lona
faamaopoopoga, ma i le fesoasoani a
le Niupac (faitusi) ua tino mai ai le miti
sa tapua’ia.

E 254 itulau o le tusi. Lomia e le

Niupac. O tusitala
e 11 o ni sui lava
o le mafutaga.

O tala saunia e
iai faatasi ma ata
e molimau i
galuega sa fai.

O le tusiata o
ata o le faavaa o
le susuga ia
Uelese Vavae o
Aukilani.

O le faatonu
o le galuega o
Levi Tavitao le
Niupac.

O suafa nei o tusitala i le faasologa i le
tusi: lolesina Tagoilelagi, Pauai Afele,
Meresereisa Autagavaia, Sara Maene,

Tafagamanu Sapolu, Sieni Neemia, Simalo

Manuo, Lulu Leleisiuao, Fegauia’i Mulu,
Elisapeta Palala, ma Lonise Tanielu.

O le upu tomua o le tusi na saunia e le
toeaina faatonu ma lé sa ta’ita’ifono o le
EFKS, le susuga ia Tautiaga Senara.

Na maua se talanoaga ma le ta’ita’ifono
o le mafutaga, Meresereisa Autagavaia,
ma ia ta’ua ai le faamoemoe. O le a tatala
aloa’ia le tusi i se taimi o le tausaga fou.

R

Tamaitai o le Ua Sina Le Galu: Iolesina sa amatalia ma le auuso na faamae’aina

Ae mo lenei taimi o le a faapito se
maimoa i sui o le mafutaga ma aigaile
galuega ua mae’a.

Ae le taofia ai le faatau vave atu o lou
mana’o mo sau tusi i le faletua ia Pauai
Afele. O loo iai le fuafuaga e toe lolomi
ia lava kopi mo le faamoemoe ia Aperila
i le tausaga fou.

O le a sauni se iloiloga o le tusi i le
tatou puletini atoa ma nisi faamatalaga o
le anotusi i le vaiaso fou. Ae e le taumate
o le a maua se faamalo mai le aufaitau e
tusa i le fitaituga. Levi Tavita

Ripoti o le Vaiaso

80,000 a’0’oga tua 1 le tausaga tou

E 80,000 le aofa’i
oleaa’oogafuaile
tausaga fouilalo o le
ofo a le malo.

E leaisetauole
a’oga e pei ona manino
le folafolaga a le Leipa. §

Saunoa le minisita
o A’oga, Chris Hipkins,
e faamalamalama.

E 30,000 le aofa’i ua
fuafua e ulufale i
iunivesite a le atunuu e aunoa se pili
e totogi mo pepa poo mataupu.

E 50,000 ua fuafua e ulufale i politeki
ma isi tautua tuma’oti, aofia aima i
latou i toleniga e faaa’oa’o ai le faiga o
se faiva i totonu o se falefaigaluega.

O le vaega mulimuli lea e toleni fua
mo se lua tausaga. A o isiuma e na o
le tausaga e a’o’oga fua ai.

E leai foi se tapulaa i le matua e
ulufale ai, e avanoa le aumatutua i
lenei ofo pe afai e ausia togi e mafai ai.

Na fa’aalia se taofi o le National e
ala i lona sui o Paul Goldsmith, e
faapea o lenei ofo o le a avatua ai i
fanau a e maumea nisi tupe latou te le
mana’omia.

| le ofo a le malo o loo faalaugatasia
uma ai fanau e le faailogaina se tasi i

Fmau Jackson mo le

E mana’o Willie e amata i le 2025, ae fai
mai le palemia se’i fai muamua se tonu i le
le lava o faia’oga.

O le miti a le alii Maori, minisita o Maori
ma le ta’ita’ifono o le faafaletui a Maori i le
Vaega a le Leipa, ia avea le Gagana Maori
ma se mataupu e faamalosia lona a’oina i
totonu 0 a’oga uma a le malo. O lona
mana’o, ia amata i le 2025.

Peita’i ua faailoa se finagalo i le palemia,
e manatu e lelei ona taula’i muamua i le
mea taua: ia lava faia’oga. | le taimi nei e le
0 ‘a’u le faasoa ona o le le lava o faia’oga e
tautatala lelei i le gagana. Atoa foi, e le 0
se vaega lea o le manulauti a le Leipa.

Peita’i ane ua manino le faamoemoega
o le Leipaile avea o le leo Maori ma se
leo e avanoa uma i ai Niu Sila i lona a’oina.
Faapefea? O le fesili lea.

O le Green le tasi vaega faaupufai e
lagolagoina le a’o faamalosi o le te reo.

Ta’ita’l a le Kolisi o Avondale, 1 Aukilani

sona tulaga mativa pe tamaoaiga foi. | le
faiga na sau ai, e fua le fesoasoani a le
malo i le tamaoaiga o matua.

E avanoa foi fanau ua uma a’oga ae
manatu e toe fa’aauau le taumafaii se
tomai poo se faiva e fia galue ai. Pe a fai
lea e talia aiaiga o le ulufale.

O lenei ofo o le a si’i i le lua tausaga pe
a aulia le 2021, toe si’i i le tolu tausaga i
le 2024. O lona uiga e mafai ona a’oga
se tasi ma maua sona tusipasi i totonu o
le tolu tausaga e aunoa se tau e totogi
mo lona pili.

E faaopoopo i lena se si'i mo le alauni
ale aua’o’oga e $50 i le vaiaso.

Na faaalia ni taofi o nisi o fanau i luga
o alaataa TV, o lo latou talisapaia o lenei
ofo a le malo. O le a amata le a’oga e
aunoa ma se polevale i lea tulaga.

Fesiligia le mama o vai taumafa a Niu Sila

o latou tiute e pei ona faatonuina i
lalo o le tulafono Soifua Maloloina.
Na ta’ua le faatamala ma le manatu
mama o le mafuaaga i le afaina na
tulai mai i Havelock North.

Ae le ona pau ai lea. E ono sili atu
le fuainumera. Faapea mai le lipoti
e iai ma le isi 652,000 o kiui o loo
feinu i puna e le o faitauina i le lisi
a le matagaluega.

E faaopoopo i ai ma le popolega i

O se tasi o fesili taua o loo fesaga’'i &~
nei ma Niu Sila pe o le a se 0’oga o le
afaina e tusa i le faaiuga a se
su’esu’ega e le mama a tatou vai inu.

E tusaile su’esu’ega a le malo na
faia, ua ta’ua ai e faapea, e le itiiti i le
721,000 le aofa’i o kiui, e aofia ai ma
tagata tafafao mai fafo o loo
taumamafa i le suavai mai vai e le
mama.

E aofia i le lisi nisi o vaitafe o loo

Tuua’iina foi povi i le faaleagaina o le suavai taumafa

fagaina faatanoa e fagaina paipa o loo
taumamafa ai aiga ma fanau i aso
ta’itasi.

Na faama'ite le faalavelave na tupu
i Havelock North, na afaina ai se
tasivaetolu o lona faitau aofa’i e
15,000, i le inumia o le suavai eleelea
ma faata’otolia ai. Na faavae ai le
su’esu’ega mo le atunuu atoa.

Na o Ueligitone ma Aukilani o loo iai
i se tulaga saogalemu e tusa i le lipoti;

a o isi uma vaega o le atunuu o loo iai le
faailoga fesili. E aofia ai taulaga a le
motu i saute, Kalaiesetete ma Tanetini.

O Kalaiesetete le tasi taulaga e le
togafitia lona suavai i vailaau e puipui ai
mai ni aafiaga tuga. A o lea ua lapata’i
pulenuu ma fono a taulaga uma e tilotilo
toto’a i le mataupu.

Na matua tuua’iina e le su’esu’ega
pulega a taulaga ma itumalo i le le faia o

se afaina mo pisinisi turisi. O se
vaega to’atele o le autafafao latou
te asia tama’i taulaga ma aaina e le
taunapa i le tausiga lelei o le vai taumafa.
Ae faasili le popolega mo fanau laiti ma
matua matutua. E telé se afaina mo latou
pe afai e tagofia soo se suavai eleelea.
O le fautuaga mai le minisita ma le
matagaluega, afai e masalomia pe le
mautinoa, e sili ona faapuna le suavai
ona faato’a tagofia lea.

ITULAU 3

Faasoa o le Vaiaso

O le fuaao a Dr Brash o se Iu’i lea mo Ardern

E iai nisi finauga e le muta. E foliga i
aga a le tai e pe atu ma toe sua mai.

E iai le tulaga i gagana laiti ma o latou
faaaogaga i si'osi'omaga e faumalo ai se
gagana se tasi.

Mo Niu Sila o le gagana Peretania,

o le gagana fesoota’i muamua e ui ina
o le gagana taualoa le gagana Maori.

Na o Niu Sila le malo i le lalolagi e
taulagi se gagana taualoa ae na o se
pasene faatauvaa e fa’aaogaina. E leai
se talapelo taugagana e sili a’e i lena.

O loo maloa le finauga i le va o nisi
o sui o tama a le eleele ma ni sui o
Niu Sila lautele. O le ‘auga, o le faameo
a nisi o ta'’ita’i i le faaaoga o le gagana
Maori i faasalalauga a le RNZ (Leitio
Niu Sila). E ta’ita’i ai le alii o Dr Brash.

O Dr Brash mo le silafia o le ta’ita’i a le
National i se taimi e le'i mamao atu. E
manatu Brash ma le vaega ua lava le
Igilisi e fesoota’i ai tagata uma.

E le o se mea fou; na faasala ai nisi
o i tatou i o tatou lava laufanua, i le soli
o le tulafono e sa le tautala i le gagana
Samoa i lotoa a’oga, vagana le Igilisi.

Faapea la ua ao le lalolagi, ua mou
atu le faakolone ma taofi faaHitila i le
pule faumalo a se lanu poo se gagana,
ae leai. O loo ola pea ma talali le afi o le
faumalo, e fagaina polotiki o gagana i
upufai a nuu ma tagata.

Tuu mai i se atunuu malamalama e
pei o Niu Sila e le taugamalie le mea
moni ma le ata o loo avatu i fafo. Fai mai
le tala faasolo o Niu Sila na mua i malae
i le palota a tamaitai, mua i le faailoaina
0 aia tatau a ni vasega to’alaiti sauaina;
ma malo laiti e le fefefe e finau mo latou,
e iai ona avea ma nuu e sa’oloto mai
malosiaga niukilia; taulamua i le sailiga
o tali i faafitauli faasosaiete, le kelope e
aofia ai lamatiaga ona o suiga i le tau.

| le tele o nei taulagalaga lelei e atagia
ai se ta’ita’iga malosi ma le faatoatoa,

e taulamua ai le Leipa.

E mafua ai se taofi o le faasoa, ua
tatau ona lagona se leo o le faigamalo
fou i lenei finauga. E le tatau ona
faataga pea i latou e pei o Dr Brash e
faaleo o latou taofi faaitu’au e aunoa
ma le paoina. E tatau ona Iu’iina ina ne’i
avea ma se taiala e faaseseina le
to’atele atoa ma fanau o loo faalogo.

E le o toe lilo se po i le tulaga o lenei
atunuu, i le malosi o le faailogalanu
faailoga tagata, faailoga leo; e uiina e le
na o Niu Sila, e maua uma lava i soo se
nuu ma soo se nofoaga lenei ma’i.

E le fesoasoani foi le faumalo a le
autautua upu i le gagana Peretania a
lenei atunuu. Masalo poo le 99 pasene o
le aufaasalalau e ta’itasi a latou gagana,

o le Peretania lea. E naunau foi le
to’atele o i latou e faapito i luma le
Igilisi. E faigata ona sa’oloto se tasi mai
se lagona faaitu’au pe afai na o le tasi
se gagana na te iloaina.

Faapea foi i totonu 0 a’'oga, o loo
avea pea ‘gagana’ ma se mataupu
ma’ale’ale i polotiki a’oga. Afai e mafuli
le numera o faia’oga i lena e ta'’itasi
gagana e saunoaina (Peretania), e
tofotofoina foi i le lagona o le taofiofi
o tu masani, ne’i afaina galuega.

Upu moni o loo faapipii pea gagana
ma le pule fuaao. Pei lava o na aso o
pulega faakolone. Nai lo le avea o
gagana ma alasoo i le va o tagata, ua
vaaia o ni faalavelave i le atina’e ma le
aga i luma o nuu ma le lalolagi.

Maeu lenei ofo a le malo e a’0’oga
fua ai fanau. Ae maimau pe ana iai ma
sina vaega e faamatuu ane e atia’e ai
polokalame na e fa’aaoga ai gagana a
fanau Pasefika!

O le fesili e feagai pea ma i tatou, po
ua tatou sa’oloto atoatoa mai o tatou
pi'itaga faakolone o ananafi? O le a le
uiga ma le aano moni o le sa’olotoga na
finau ai o tatou tua’a mo le toe faafo’isia
mai o la tatou pule?

E mautinoa o le gagana le tasi. Ana
se mea e fai pea le pule a Niu Sila e
penei ua tatou iai i le tulaga o Maori ma
le Atu Kuki; ana malo Hitila i le taua e
penei ua tautatala uma i le faaSiamani.
Ailoga o toe iai sa tatou gagana.

E ui ina mativa Samoa e faatusatusa
i na malo, ae le faatusalia i ni tupe poo
ni foliga i fafo measina o loo aputiputi
i ona lava lima. E mafai ona faaolaola
ma tausia pea le gagana aua o ia lava
le tautai o lana folauga.

| upu a le alii faia’oga ta’'uta’'ua o
Paulo Freire, e faaliliuina e faapea,

‘| le mafaufau o le matai saua, na te
taumafai e liua uma mea o loo si’'omia
o ia e avatua i lalo o lana pule, o eleele,
meatotino, galuega, faatufugaga a
tagata, ma tagata foi, le taimi—e ta’ai
uma ile ta’u o ni mea e pule ai.’

O le matai saua e iai Farao, faatusa
o le pule faakolone e le ese ma le
mafaufau faaBrash. E mana’o e pule i
mafaufau, tino ma loto o tagata uma.

| se tasi vaaiga, e aoga le maloa o
Dr Brash e faaaliali ai i luma le malo i
lenei mataupu. Aua afai e nofoa’i
Ardern ma lana itu, o lona uiga latou te
lagolagoina foi le ‘policy’ o le fuaao.

“mafaufauga o le vaiaso”
O le tele o lou iloa, e atili ai lou iloa i le tele

omeae tele'iiloa Muagagana masani

Pa’1 pe le pa’i o le fesili =
mo faia’oga; ma le tusi =
fou Ua Sina Le Galu

E fiafia pea e faafeiloa’i atu ma le ava
tele. Toe o se aga ona mou atu lea o le
2017 ae sauni mai le 2018. Fai mai le
fatusolo e lele le taimi tusa pe tatou te le
manana’o 1 al.

Ae fai fai malie pea le matua ma tatou
sauni fo1 e talia aga o le olaga matua; ne’1
fia talavou pea se toeaina ae tupu ai se
faalavelave.

O le tala lea 1 nai faia’oga ua omia ona
o le pa’iifanau ua ta’u mai ai le tulaga o
le ’alofia o le faiva e le to’atele. Afai na
pa’i ona o se mafuaaga tatau, ae fai mai le
tribunal ua ova le pa’i, ia tailo. Ua tatou
faalogo 1 mea tutupu 1 nei aso e fasi ane
lava se tagata e se isi ae o la e laulaututu
le lalolagi ma matamata i ai. O le ituaiga
lalolagi lea o loo tatou aga atu i ai. O le a
le mea ua tupu i le mafaufau tatau?

Na pu’e e se tasi faia’oga se tama ua
ulavale e ono lamatia ai is1 fanau, avatu 1
le pulea’oga, ae faate’a ai. O le a ea le mea
o loo tupu? O ai se talavou e fia faia’oga
pe afai o aga ia o le a alu ai?

Ou te matua lagolagoina le alii Maori o
Willie i lana finau mo le 2025. Soo se mea
e lelel mo le gagana a tama a le eleele e
lelei fo1 lena mo tatou. E tatau ona tatou
tutu e lagolago uso Maori 1 lenei finauga.

E fesoota’ii ai le Faasoa o le Vaiaso ma
so’u manatu. Tele mea e ta’uleleia ai le
Leipa, 1 ana toefuata’iga lelei faasosaiete
ua sul al mea mo le manuia o tagata
lautele. A ua tatau foi ona taulamuaile
valaau mo se Niu Sila o0 aganuu ma leo e
tele e fai tutusa. Ia le ta’ita’ia Niu Sila 1
polotiki o lanu ae i le alofa, amiotonu, ma
aga faaaloalo, fai mai le perofeta. Ia
talosia. Polotiki o gagana e le mavavaea
ma polotiki o le pule faumalo.

Avatu la’u faamalo 1 le mafutaga a le
Ua Sina Le Galu. Malo le tausinio. Ou te
lei tilotilo 1 le tusi, a ua lava le faavaa e
ta’u mai e le o se sina na faafuaveta (o
Tupua na ou ulua’i faalogo ai i le upu lea);
poo se galu na ona faafua ae le fati.

Lea ua fati. Malo le faatoatoa. O le a ou
faatali 1 se iloiloga o le tusi e Pole ma
Papa i lena vaiaso. Ia, e fia maua foi sata
kop1 e taotooto ma faitau 1 lalo o le 'ulu ua
vevela nei aso.

Toe, mata’utia le vevela, ua tatou
tilotilo atu 1 aluga o suiga o le tau, 1 mu
tetele ma lamala ma oge ma faama’i.

Lea ua oo le mami i Toga fai mai na
avatu e lana aulakapi. A o loo ta’'ua mai
foi le fiva Tegi 1 Samoa ia. Ia, ma le
suavail taumafa e le o se tama’i pisinisi.

Avea ia lenei lipoti o se faamanatu i le

taua o le tapenapena 1 ai. Manuia.

O le tala mo le fanau laiti

O Laki le

Malo le faitau famaiti, o le sooga lea
o le tatou tala. Ua feagai nei le nuu
fou ma se Iu'i tulaga ese. Sa le'i tau i ai
le mafaufau o Laki i se tulaga faapea.
Pe faamata e mafai ona latou tali atu i
ai? Pe le o lo latou iuga lea?

"Taofi le pisa. Aua ne'i toe gaioi se
isi," o le vavao atu lea a Laki i le nuu
atoa. Ua goga nei le vanu, ua ufitia le
laufanua atoa i se filemu toto'a, ua leai
se isi e toe gaioi pe tautala.

Na tepa a'e Laki ma ia iloa atu se
laina umi lava o ataata uli o ni fagata e
aga'i mai, ma ni fausa afi i o latou
lima. Pe a ma se ‘afa maila le mamao.

Ua vala'au mai ona uso e tilotilo i le
isi itu o le vanu. Ua liliu Laki ma tilotilo
ma ia iloa atu le isi laina umi o ataata
uli e faalautata'i mai ma a latou fo'i
fausa. E foliga ua si'omia i latou mai
itu uma. I le susulu o le masina na
latou iloa lelei atu ai le fili; 0 o latou
matai fagata nei ua o mai. Pe e laveq'i
pe faasala foi i latou?

Ua tu Laki ma tilotilo atu. Ua oso a'e
lona fefe, ua fe'ei tina ma tamaiti o le
Nuu o Maile. E tatau ia te ia ona fai se
tonu vave a o le'i fano uma i latou i
pulufana ma aloiafi a le fili.

Na aga'i mai pea le solo faalautatd'i
mai matu ma saute. Pau lo latou avanoa
o0 sasa'e poo sisifo, a o le fesili, o le
fea itu, a o ai na iloa poo a mea o loo
faatali mai i lena itu?

I lea lava taimi na ia vaaia ai le solo
ua tutu, pe tusa ma se kuata o le maila
lo latou va. Na ia iloa atu se tasi maile
ua momo'e mai, e u se fausa i lona gutu
e faamalamalama ai lona auala.

Atonu o se faailoga lelei, e lei o mai
i latou e faatupu se pisa a ua uia ala o
le filemu ma le va fealoa'i.

E le'i umi se taimi ae taunuu le
avefeau, ua td'ita’i mai i le mea o loo
tu ai Laki. "Sepo! Sepo! O oe o Sepo!”
fesili Laki ma soso atu e vaai.

"0 d'u, Sepo!” tali le maile lapo'a
pa'epa’e, ma tau to lona sela.

"Talofa el" o le misialofa lea a Laki.
"Oaaumeao loo faiilelaitu? Uae
sau e faalata ou uso ma ou tuafafine i
le fanau a tagata?”

alle e

laki

"t

- e

“Na ou sau ma le fe'au mai le nuu o
tagata, tagata faifaatoaga. Ia e ftuu atu
nei a latou ta'ifau ma fagafao i o latou
lima, ona latou toe fo'i lea.

"E faapenei, ia e faatonu atu i manu
uma lava e savavali i le itu i sisifo; a 0 oe
ma ou uso e agad'i i le itu i sasa'e. A fai
le mea lena ona faasaoina lea o oe ma ou
uso ma i latou foi. Ae afai e leai, o le
aso lenei e te oti ai, 0 oe ma ou uso ma
o latou aiga.

"Sepo," o le faauilavea lea a Laki, "Ua
ou iloa lelei oe, ua e iloa foi a'u. O aso
faapenei e iloa ai le moni o lou alofa i lou
ituaiga. O lea e faatali atu lou to'alua o
Elegi ma si ou atdlii i le taimi e te fo'i
mai ai. E leai se mea e te popole ai. Ae
ta'utino mai le mea moni, Sepo!”

Ua punou Sepo e foliga o loo mafaufau
ona faapea lea, "Aua. Aua fou te faia le
mea o loo fai mai ai i latou. O se mailei
lenei mea. I le itu i sasa’e o loo faatali
mai ai outou e se vaega i pulufana. E leai
ma sou tou avanoa e sao ai.

"T le itu i sisifo o loo faatali mai ai nisi
ma ni upega e tapu'e uma ai le solo ma
avatu i le maketi e foe faatau ai. Ua na o
sina vaega e toe faafoi i o latou matai,"
o le ta'utinoga lea a Sepo.

Ona toe faapea mai lea o lana tala.
“Lafo mai ia te a'u le aualii lela, ae
taumafai e saili se auala vave tou te sao
ese ai. O le a ou fai i ai fou te mana'omia
se 'afa itula e tapena ai.”

Ma lana toe upu, “A ou toe foi mai
lelei, a leai, vaai ane si o'u atalii.”

E lei ata uma le tala a Sepo ae taalili
a'e le pa'o o le ututau, o le faailo e ta'u
mai ua uma le taimi o le talanoaga.

Ua toe foi Sepo i le itu o loo faatali
mai ai le fili, ae talo atu Laki i lona nuu e
faapotopoto uma mai. Ona ia faamatala
atuleaiaiomeaumae tusailela
talanoaga ma Sepo. Ua amata ona
fetagisi nisi o tina ma fanau laiti. Ua
faasolo lana tilotilo, na o foliga o le le
mautonu ma le fememea'i na te iloa atu.

E tasi le fagata na misi i le vaai a Laki,
o Mole, e le iloa poo fea ua nimo i ai.

Faauma le tala i le vaiaso fou, o le a se
iuga mo le Nuu o Maile?

0. : [t i e ™ W

O SE PESE AUALOFA I LE ASO NA MALIU AI

Vanu o Loimata

1

O oe le sa nofo i le vanu o loimata

I le nuu o Iuta i ona po o losia;

O oe le ou loimata na faamamaina ai
Le ulua o le sala a Isaraelu sa fai

2

O oe le sa tagii aso e fiafia ai

Sa le malamalama poo le a tonu le pogai;
Ae pe tua ma ni a le malo lea ua faavae
Ma tupu na faauuina fai mai e le mavae.

Tali

Ieremia e, Ieremia e

Se’i e tagi mo a’uile vanu o loimata e;
Ieremia e Ieremia e

Se’i e tagi mo a’uile aso e faasala ai.

3

A o fea foi le mau o Iuta e tutumau

Ma Ierusalema e le fa’ia e faavavau?

A o fea lena feagaiga na taulagi i po ma
ao?

Fai mai ua lia’iina faapei ni mutia o le vao.

4

Ua iu o lau finauga ua fasia le itutaua
Sa e lele to’atasi pei se gogo e le soa;
Pe na maumau ea o lou olaga i se a?
O oe le sa nofo i le vanu o loimata.

Levi Tavita i le tusi Aupa o Faamoemoega

Ua atoa ai le 102 tausaga talu le tuua o le malo
e Lauaki Namulauulu Mamoe o Safotulafai, a o
loo faamanatu pea lona suafa ma le talaaga 1
totonu o potua’oga ma soo se nofoaga e afea ai le
talafaasolo o Samoa. Ua iloa o se failauga e
mafai ona fesoota’i i gagana e tolu—Siamani,
Peretania ma le Samoa e iloga ai i le faiva o le
failauga. O Ieremia le perofeta Iutaia na feagai
lona taimi ma le tafeaga a lona nuu i Papelonia,
faaigoa o le perofeta tagi ona o mafatiaga o ona
tagata; iloa lea 1 ana tusitusiga e lagi faasolo.

10
1999 Tauto Vui Mark Gosche
o le ulua’i Samoa e minisitai
se faigamalo a Niu Sila

2016 Aukilani. Malo Joseph
Parkerile fusi ale WBO ia
Andy Ruiz o Mesiko.

11
1787 Aasu i Tutuila. Osofa’ia
nisi o le auvaa o La Perouse;
maliu le soaalii numera 2 ma
se 11 o seila

1965 Talanoa Samoa e lua mo
le toe tuufaatasia

1986 O le nofo a Taisi Tufuga i
le Tupua ma le papa Tui Atua

12
1787 Faatonu e La Perouse
se pulu e fana aga’ii Aasu e
mafua i le faalavelave aso 11

1846 Taunuu i Apia le epikopo
Malisi o Pierre Battaillon

13
1946 Pasia e le fono a Sui o
Malo Aufaatasi le mavaega
faapulemavae e tausia ai
Samoa e alaia Niu Sila

2012 Osofa’i le afa o Evan; 5
maliliu, 4763 aafia ona o fale
ua faaleagaina

14
1787 Maua Apolima, Manono
ma Savaii e La Perouse

1915 Maliu Lauaki Mamoe i
Tarawa Kiripati

1918 Faasopolia Samoa atoa
i le fulu Sepania

1927 Amia e Risatisone OF
Nelson, Edwin Gurr ma Alfred
Smyth i lona ofisa i Apia

15
1976 Avea Samoa ma sui o
Malo Aufaatasi

16
1978 Umusa Maota Samoa

Tesema i le Tala Faasolo o Niu Sila

_ 10 Tes 1908. Maua Ernest Rutherford
4 ., 0 Niu Sila le Nobel Prize

h
»

g ¥ 10 Tes 2016. Malo Joseph Parker fusi

. WBO ia Andy Ruiz o Mesiko

%

16 Tes 1642. Tloa e Abel Tasman motu

-0 Niu Sila mo le taimi muamua e se
~aliivaa Europa

TASI le gagana tasi le faatuatuaga tasi
le gafa ae le mafai ona nonofo 11lalo o se
pulega malo e tasi. E le faapea ua mate
le pulunaunau, 52 nei tausaga talu le
uluai talanoaga i le va o malo e lua mo
le toe faatasia, iai foi isi feiloaiga i1 totonu o lena
vaita ona o le mafuaaga lava e tasi. Ae foliga mai
ua na o ni teuteuga lumafale. O le fesili faigofie,
Aisea ua faapea ai? Atonu o le tali e maua i
upufai o malo faavae 1 le tamaoaiga. O le upu
moni e leal se mana’oga malosi faaletamaoaiga o
1al e una’ia al se naunauga e toe faatasi pe ‘a le
o le tutu faatasi. Aua e mafua le mana’o ona o se
taui, se manuia sili atu e maua e se itu. Mo
Sasa’e e 1ai itu lelei faaleaganuu ma le gafa, ae
tuu ane 1 le mea taua, tamaoaiga, o loo lelei lava
mea uma, faafetai ia Sam, le uso o le toeaina. A o
ail se isi e toe fia alu e pese mo sana mea’ai e pei
ona fai e sisifo 1 malaga su’etupe ma valaaulia
mai le Teritori. Tuu ane 1 le mea sili le taua,
sa’olotoga. E le pei le tulaga o Samoa e lua o lena
o Korea e lua poo Siamani e lua 1 na fatia a o
vaeluaina. I le tulaga o Korea e lua, e iloga le
eseesega. Korea 1 matu o loo pulea e se faigamalo
Komunisi, pagatia le to’atele 1 pulega saua e o
faatasi ma le mativa ma le faasinoeseina. O le
mafuaaga lea e naunau ai e faatasia ma aiga ma
uso 1 saute. Saute o le tasi o malo aupito lelei
lona tamaoaiga i le lalolagi. E faapena foi le
mataupu a tagata Siamani. Ae le faapena le
tulaga o Samoa e lua. O iai le sau’ai o loo tu i le
va, e tele ana tupe. Faapea mai nisi e le tutusa
lava le mativa ae sa’oloto ma le le uafalolo ae
ola taomia. Ae mo le tele o malo laiti o pulega
faateritori i le Pasefika, e taua le tausiga o aiga
1lo ni pule po o le tau e totogi. E tusa la ma le
fesili, e le faigofie sona tali, aua a iai mea e tua
1 ai upu, o lau pule lena. E le se mea fou foii le
tala faasolo lalolagi le iai o le pule ma le pule faa-
malumalu 1 luga a’e. Pe alu a1t musu Amerika?
Ailoga. Aemaise 1 le itula tonu o le 1ai tausaafia
o se 1si sau’ail fou 1 le Pasefika, tele foi ana tupe.
Faitau le is1 50 tausaga, vagana ua tupu se mea
tulaga ese, e pei o lea na uluai vaeluaina Samoa,
ae 1 le taimi nei ua na o se momoo faauso.

. le gagana Samoa, tusi
e a’oa’o ai gagana,

PASI ATU LA
TATOU PULETINI
I LE TOU A’OGA,

AIGA, LOU TUAOI,
AU UO, E AOGA MO
LLE FANAU A’OGA

Igoa: Pope Faranisisi

Aso Fanau: 17 Tesema 1936
Ausiga: pope lona 266; uluai pope
mai konetineta Amerika e lua
Fetu: Satiter1

Avea ma pope 1 lona 76 tausaga, )
o 1a le uluai nofo mai le konetineta o :,
Amerika, talu mai auga pope Europa 4
sa faumalo 1 le nofoa o Peteru 1 Roma.
O lona igoa na faaigoa ai e ona matua o Jorge Mario Bergoglio;
afua mai se tamai aai 1 Atenetina. Na a’oa’oina lelei, maua se

tusipasi lona lua 1 le filosofia, le tusi foma’i 1 le mataupu silisili.

Avea ma faigaluega a le lotu 1 le tofi patele, akiepikopo, ma isi
seia filifilia 1 le tofi aupito maualuga. Na ia filifilia le suafa o
lana sagato pele e fai mona suafa 1 le nofoa.

Ua ta’ua Faranisisi o se manavaga o le ea fou 1 le nofoa
maualuga a le Katoliko. Ua iloa 1a e le lalolagi 1 lana savali mo
le faaleleia o le tagata vaivai. Ua iloga foi 1 lona tula’i mai o se
tasi e naunau e faalelei le va o faatuatuaga lotu. Ua iloa foi
1 lona uiga augofie ma le taufiafia; e avanoa i soo se vasega o
tagata. E tele ni1 faamanuiaga e maua e le ofisa o le pope ua 1a
faafitia e mafua 1 ona taofi o le tatau ona ola 1 se olaga faigofie.
Mafua ai foi ni toefuata’iga i totonu o le Vatikano ua vi'ia e le
to’atele. Ina ua fesiligia 1 sona finagalo 1 le mativa, fai mai, “E
tuia lo’u fatu pe a ou vaai 1 se failotu ma se ituaiga taavale fou
foi na. A e mana’oi le ituaiga fe'ilafi, manatu lea pe to’afia
fanau o matelaina i le fia aai.” E o faatasi le 1goa, le fe’au ma le
olaga e soifua ai Pope Faranisisi. Ua atoa ai lona 81 tausaga.

ATI A’E UPU:
fuaao (nauna) o le tulaga poo se taofi e manatu ai ua sili a’e se tasi
i lo isi mmf; Soa Peretania—superiority, supremacy, lordship
faumalo (nauna, veape, soanauna). finau i le malo, mana’o e malo,
pule e taomia ai isi, pule aoao. Soa Peretania—dominate, strive for
power, domination, domineering, ambitious

Otootoga

Lapata’ia ona o le limatéete

Na avatu e le Pulega Iloilo Amio (TDT) se
lapata’iga malosi 1 se faia’oga Samoa ona o
lona limatete, na faaoomanu’a ai 1 se isi e
faaaoga se paipa o se masini fulukapeta. Na
oo le mataupu 1 le faamasinoga, ae leai se
faasalaga ona fai mai le faamasino sa
ta’utino 1a 1 lona sese, sa auai foi 1 se a’oga
e togafiti ai lona ita. Ae manatu le Fono e le
o se faaa’oa’o lelei lea mo 1s1 faia’oga, e
tatau lava ona fai se faasalaga. O le tina
lenei o se faia’oga o le vaega faamasani.

Lapata’ia i le osofaalava

Ua avatu e le Pulega Iloilo Amio (TDT) se
lapata’iga i le tamaitai faia’oga o Lesley o le
kolisi a Wairarapa ona o sona aafiaga 1 se
misa a ni tama sa fai. Sa taumafai le
faia’oga e taofl tama o loo faafeto’ai e le tasi
le ulu o le isi1 le fola o le tesi. Na tuua’iina
le faia’oga 1 le malosi o lana oomi 1 ulu o
tama, toe palauvale. Faaalia se taofi o le
faia’oga ana se’1 musumusu mai lava se isi,
po ua tuu ai pea laua e faapa o la ulu.

Sauni le NZQA e talanoa

E 118 faia’oga Numera, 20 tamaiti na
fetagisi, ma matua feita, ua mafua ai le
faaiuga a le NZQA e faatalanoa le mataupu.
O le mataupu lenei 1 le faigata naua o le
su’ega o lenei tausaga na tusi atu ai ni
faia’oga se 118, fetagisi ai ni tamaiti se 20,
ma lagaina ai se talanoaga i le tulaga o
su’ega ma tapenaga a1 latou o loo
tapenaina. O le su’ega o Novema 1 le NCEA
1 o loo faatatau 1 ai le lipoti.

Faamavae ma loimata

E 1200 tama ma teine a’oga a le Best
Pacific o loo ua taumate le isi laa 1 luma 1
so latou lumana’i a’oga, ina ua le mafai ona
toe fa’aauau le galuega a lea tautua a’oga.
E pei ona lipotia i le OLA 37, o le a le toe
fa’aauauina le tautua a le Best ona o
mafua’aga le ma’alofia tau lona faatupega.
Ua sauni le pulega e tapuni, ma tuuina atu
loa ana aseta 1 e latou te faatauina atu.

POLE MA PAPA T
@a ua ou Ta fia fai
Lea eiloiloa | [Matautiale | Imaailava..
le tusi fou ma’ai o penitalg] | Se'i o foi ae
Ua Sina Le a loomatutua tuu latou
Galu penitala




